ԱՄՓՈՓԱԹԵՐԹ
«ԿԻԲԵՌԱՆՎՏԱՆԳՈՒԹՅԱՆ ՈԼՈՐՏՈՒՄ ԿԻՐԱՌԵԼԻ ՄԻՋԱԶԳԱՅԻՆ ՍՏԱՆԴԱՐՏՆԵՐԻ ՑԱՆԿԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	[bookmark: _heading=h.3bmi4g19shzv]1. ՀՀ միջուկային անվտանգության կարգավորման կոմիտե
	18.02.2026

	
	№ 01/710/261-2026

	«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի վերաբերյալ ՀՀ միջուկային անվտանգության կարգավորման կոմիտեն դիտողություններ չունի:
	Ընդունվել է ի գիտություն:

	2. ՀՀ Բնապահպանության և ընդերքի տեսչական մարմին
	19.02.2026

	
	№ 01/007/1174-2026

	«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի վերաբերյալ Բնապահպանության և ընդերքի տեսչական մարմինը առաջարկություններ և դիտարկումներ չունի։

	Ընդունվել է ի գիտություն:

	3․ ՀՀ քննչական կոմիտե
	20.02.2026

	
	№ 01/22/63200-2026

	«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի վերաբերյալ ՀՀ քննչական կոմիտեն դիտողություններ և առաջարկություններ չունի։
	Ընդունվել է ի գիտություն:

	4. ՀՀ գլխավոր դատախազություն
	23.02.2026

	
	№ 02//4417-2026

	«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	5․ ՀՀ կրթության տեսչական մարմին
	23․02․2026

	
	№ 01/02.1/172-2026

	      «Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» Հայաստանի Հանրապետության կառավարության որոշման նախագծի վերաբերյալ Կրթության տեսչական մարմինն  առաջարկություններ չունի։
	Ընդունվել է ի գիտություն:

	6․ ՀՀ առողջապահական և աշխատանքի տեսչական մարմին
	23․02․2026

	
	№ 01/3543-2026

	Առողջապահական և աշխատանքի տեսչական մարմնում ուսումնասիրվել է «Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագիծը, որի վերաբերյալ առաջարկություններ չկան։

	Ընդունվել է ի գիտություն:

	7․ ՀՀ հաշվեքննիչ պալատ

	23․02․2026

	
	№ ՀՊԵ/02/64-2026

	«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի վերաբերյալ Հաշվեքննիչ պալատն առաջարկություններ չունի։
	Ընդունվել է ի գիտություն:

	8․ ՀՀ քաղաքաշինության, տեխնիկական և հրդեհային անվտանգության տեսչական մարմին
	24․02․2026

	
	№ ՔՏՄ/06.1.3/4830-26

	[bookmark: _heading=h.9audpsizzu6c]ՀՀ քաղաքաշինության, տեխնիկական և հրդեհային անվտանգության տեսչական մարմինը «Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» կառավարության որոշման նախագծի վերաբերյալ առաջարկություններ և դիտողություններ չունի։
	Ընդունվել է ի գիտություն:

	9․ ՀՀ կրթության, գիտության, մշակույթի և սպորտի նախարարություն
	24․02․2026

	
	№ 01/9.1.1/5728-2026

	«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագիծը քննարկվել է ՀՀ կրթության, գիտության, մշակույթի և սպորտի նախարարությունում, որի վերաբերյալ առաջարկություններ և դիտողություններ չկան։
	Ընդունվել է ի գիտություն:

	10․ Կենտրոնական ընտրական հանձնաժողով
	24․02․2026

	
	№ 01/11/204-2026

	Կենտրոնական ընտրական հանձնաժողովը «Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի վերաբերյալ դիտողություններ չունի։
	Ընդունվել է ի գիտություն:

	11․ Շրջակա միջավայրի նախարարություն
	24․02․2026

	
	№ 1/04.6/1487-2026

	Շրջակա միջավայրի նախարարությունը «Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» Կառավարության որոշման նախագծի վերաբերյալ առաջարկություններ և դիտողություններ չունի։
	Ընդունվել է ի գիտություն:

	12․ Շուկայի վերահսկողության տեսչական մարմին
	24․02․2026

	
	№ 01//359-2026

	«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի վերաբերյալ Հայաստանի Հանրապետության շուկայի վերահսկողության տեսչական մարմինն առաջարկություններ և դիտողություններ չունի։ 
	Ընդունվել է ի գիտություն:

	13․ Կոռուպցիայի կանխարգելման հանձնաժողով
	25․02․2026

	
	№ 01/490-2026

	«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի վերաբերյալ Կոռուպցիայի կանխարգելման հանձնաժողովի կողմից առաջարկություններ և դիտողություններ առկա չեն:
	Ընդունվել է ի գիտություն:

	14․ ՀՀ մարդու իրավունքների պաշտպան
	25․02․2026

	
	№ 01/13.3/910-2026

	«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի վերաբերյալ նկատառումներ չկան։
	Ընդունվել է ի գիտություն:

	15․ Քաղաքաշինության կոմիտե
	26․02․2026

	
	№ 01/18.2/3054-2026

	«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ չունի։ 
	Ընդունվել է ի գիտություն:

	16. ՀՀ ազգային անվտանգության ծառայություն
	25․02․2026

	
	№ 11/282

	«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» Կառավարության որոշման նախագծի վերաբերյալ առաջարկություններ չկան։
	Ընդունվել է ի գիտություն:

	17․ Հեռուստատեսության և ռադիոյի հանձնաժողով
	26․02․2026

	
	№ Ե/01/04.1/163-26

	«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի վերաբերյալ Հեռուստատեսության և ռադիոյի հանձնաժողովը առաջարկություններ և դիտողություններ չունի։

	Ընդունվել է ի գիտություն:

	18․ ՀՀ պետական վերահսկողական ծառայություն
	26․02․2026

	
	№ Ե/256-26

	«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի վերաբերյալ ՀՀ պետական վերահսկողական ծառայությունն առաջարկություններ և դիտողություններ չունի:

	Ընդունվել է ի գիտություն:

	19․ ՀՀ Պետական եկամուտների կոմիտե
	26․02․2026

	
	№ 01/3-4/11735-2026

	Հայաստանի Հանրապետության պետական եկամուտների կոմիտեն քննարկել է «Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ առաջարկություններ չկան։
	Ընդունվել է ի գիտություն:

	20․ ՀՀ Էկոնոմիկայի նախարարություն
	26․02․2026

	
	№ 01/4323-2026

	Ի պատասխան սույն թվականի փետրվարի 17-ի Ձեր N 01/09.2/923-2026 գրության՝ հայտնում ենք, որ «Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծում (այսուհետ՝ Նախագիծ) վկայակոչված «ISO/IEC 27799, ISO/IEC 27032, ISO/IEC 27035, ISO/IEC 27035-1, ISO/IEC 27039, ISO/IEC 27031, ISO/IEC 27037, ISO/IEC 27041, ISO/IEC 27043, ISO/IEC 29147, ISO/IEC 30111» միջազգային ստանդարտները ՀՀ-ում չեն գործում ազգային ստանդարտի կարգավիճակով, իսկ «ISO/IEC 27035» միջազգային ստանդարտը փոխարինվել է «ISO/IEC 27035-1, ISO/IEC 27035-2, ISO/IEC 27035-3, ISO/IEC 27035-4» ստանդարտի մասերով։
Ինչ վերաբերում է Նախագծի հավելված 1-ում վկայակոչված «ISA/IEC 62443» ստանդարտների շարքին, ապա հայտնում ենք, որ Էկոնոմիկայի նախարարության ենթակայությամբ գործող «Ստանդարտացման և չափագիտության ազգային մարմին» ՓԲ ընկերությունը հասանելիություն չունի դրանց նկատմամբ, քանի որ չի անդամակցում Ավտոմատացման միջազգային ընկերությանը (International Society of Automation (ISA))։
Վերոգրյալի համատեքստում տեղեկացնում ենք, որ ՀՀ կառավարության «2026 թվականի պետական ստանդարտացման մասին ծրագրի» որոշման նախագծով, ի թիվս այլ ստանդարտների, նախատեսված է Նախագծում վկայակոչված «ISO/IEC 27701» միջազգային ստանդարտը մշակել որպես ՀՀ-ում ազգային ստանդարտ:




	Ընդունվել է ի գիտություն:
Հիմք ընդունելով «Ստանդարտացման մասին» օրենքի 16-րդ հոդվածի 4-րդ մասը և  ՀՀ-ի և ISO-ի միջև կնքված համաձայնագիրը (պայմանագիր)՝ ISO ստանդարտների կիրառում խնդրահարույց չէ և դրանք ենթակա են անմիջական կիրառման առանց ազգային ստանդարտի կարգավիճակի:
Բացի այդ՝ ՀՀ օրենսդրական համակարգում արդեն իսկ առկա են միջազգային ստանդարտների կիրառման, դրանց համապատասխանության կամ ճանաչման մասին տարբեր կարգավորումներ։ Այսպես օրինակ՝ «Խաղաղ նպատակներով ատոմային էներգիայի անվտանգ օգտագործման մասին» օրենքի 2-րդ և 171   հոդվածերում հիշատակվում է միջազգային ստանդարտներին համապատասխան աշխատանքների իրականացումը, դրանց ճանաչումը և կիրառումը։
«Ավիացիայի մասին» ՀՀ օրենքի 3-րդ հոդվածի 1-ին մասի 1-ին կետում հիշատակվում են մի շարք ստանդարտներ ավիացիայի ոլորտի վերաբերյալ։
«Հաշվապահական հաշվառման մասին» ՀՀ օրենքում նույնպես հիշատակվում են մի շարք ստանդարտներ, ինչպես IFRS, IAS և այլն։
Ավելին, ՀՀ Կենտրոնական բանկի խորհուրդը  նույնպես տարբեր որոշումներում հիշատակել է տարբեր միջազգային ստանդարտներ (154-Ն, 173-Ն)։
Հաշվի առնելով վերոգրյալը կարծում ենք, որ «Կիբեռանվտանգության մասին» օրենքի հիման վրա միջազգային ստանդարտների ցանկը սահմանելը խնդրահարույց չէ։
ISO/IEC 27035 ստանդարտի մասին դիտարկումն ընդունվել է:

	21. ՀՀ վիճակագրական կոմիտե

	26.02.2026

	
	№ ՎԿ/3-01/523-2026

	Ի պատասխան Ձեր 17.02.2026թ-ի N 01/09.2/923-2026 գրության, սույնով առաջարկվում է «Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի Հավելվածներով սահմանվող ժամկետները համապատասխանեցնել 04.01.2026թ. ՀՕ-442-Ն «Կիբեռանվտանգության մասին» օրենքի 25-րդ հոդվածով սահմանված ժամկետներին:
	Ընդունվել է:
Հավելվածներով սահմանված առանձին ժամկետները կհանվեն շփոթությունից խուսափելու համար։
Ստանդարտներին համապատասխանեցնելու համար ժամկետը «Կիբեռանվտանգության մասին» օրենքի 25-րդ հոդվածով սահմանված ժամկետն է՝ 24 ամիս։

	22․ ՀՀ տարածքային կառավարման և ենթակառուցվածքների նախարարություն
	26․02․2026

	
	№ ԴԽ//7182-2026

	 «Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ՀՀ տարածքային կառավարման և ենթակառուցվածքների նախարարությունը առաջարկում է առաջնորդվելով «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ կետի և ՀՀ կառավարության 25․02․2021թ․ N 252-Լ որոշմամբ հաստատված Կառավարության աշխատակարգի 78-րդ կետի պահանջներով՝ նշել նաև Նախագծին կից ներկայացված հավելվածների վավերապայմանները։  
	Ընդունվել է։ 

	23․ Սննդամթերքի անվտանգության տեսչական մարմին
	27․02․2026

	
	№ 06.1/1/2423-2026

	«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» Կառավարության որոշման նախագծի վերաբերյալ առաջարկություններ չկան։ 
	Ընդունվել է ի գիտություն:

	24․ ՀՀ մրցակցության և սպառողների շահերի պաշտպանության հանձնաժողով
	27․02․2026

	
	№ ԳԳ/307-2026

	«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» Կառավարության որոշման նախագծի (այսուհետ նաև՝ Նախագիծ) վերաբերյալ առաջարկություններ և դիտողություններ չկան։
	Ընդունվել է ի գիտություն:

	25․ ՀՀ կադաստրի կոմիտե
	27․02․2026

	
	№ ՍԹ/3476-2026

	   Կադաստրի կոմիտեն ունի ցանցային մեծ ենթակառուցվածք, ինչպես նաև կոմիտեի գործունեության շրջանակում շահագործվում են բարդ կառուցվածքով տեղեկատվական համակարգեր: Այս հանգամանքներով պայմանավորված՝ Նախագծով ներկայացված հավելվածներով սահմանված ժամկետներում համապատասխան ստանդարտների կիրառումը գործնականում հնարավոր չէ՝ առանց համապատասխան գերատեսչությունների և կազմակերպությունների անհրաժեշտ օժանդակության։
   Միաժամանակ խնդրում ենք հստակեցնել՝ արդյո՞ք Նախագծով ներկայացված հավելվածներով սահմանված ստանդարտների կիրառումը ենթադրում է սերտիֆիկացում, թե ոչ:

	Ընդունվել է ի գիտություն։ 
Այս փուլում ՀՏՀԳ հիմնադրամը, ապագայում ձևավորվող Տեղեկատվական համակարգերի կարգավորման հանաձնաժողովը և ԲՏԱ նախարարությունը կտրամադրեն անհրաժեշտ խորհրդատվությունը։
Անդրադառնալով երկրորդ դիտարկամանը նշենք, որ ցանկերում «Միջազգային ստանդարտ» սյունակում նշված ստանդարտները պահանջում են սերտիֆիկացում, ինչպես սահմանված է «Կիբեռանվտանգության մասին» օրենքի 25-րդ հոդվածի 2-րդ մասում, իսկ «Կիրառման ուղեցույց» սյունակում նշվածները՝ ոչ։

	26․ ՀՀ ներքին գործերի նախարարություն
	27․02․2026

	
	№ 43/6/52030-26

	«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի հավելված 1-ում տվյալների շտեմարանների կառավարման և շահագործման ոլորտում ստանդարտ է սահմանվում ISO/IEC 27001 ստանդարտը՝ համաձայն ISO/IEC 27002 կիրառման ուղեցույցի։
Նշված ստանդարտի ներդրումն իրենից ներկայացնում է կազմակերպչական և նյութատեխնիկական ապահովման մի շարք միջոցառումների իրականացում, որը վեցամսյա ժամկետում կատարելու պահանջը կարող է առաջացնել որոշակի խնդիրներ։
Մասնավորապես, ISO/IEC 27001 ստանդարտի ներդրման դեպքում ոչ լիցենզավորված (պիրատական) ծրագրային ապահովման միջոցների օգտագործումը համարվում է անհամապատասխանություն և կարող է խոչընդոտել սերտիֆիկացմանը, այսինքն՝ ՀՀ ներքին գործերի նախարարության տվյալների շտեմարաններին միացված բոլոր օգտատերերի համակարգիչները, որոնք մի քանի հազար միավոր են, առանց բացառության պետք է հագեցնել լիցենզավորված օպերացիոն համակարգերով և անհրաժեշտ լիցենզավորված ծրագրային ապահովմամբ, որի իրականացումը ենթադրում է ֆինանսական միջոցների ներգրավում։
Չնայած այն հանգամանքին, որ նախագծի հիմնավորման մեջ նշված է, որ նախագծի ընդունման դեպքում ՀՀ պետական բյուջեի ծախսերի մասով փոփոխություններ չեն առաջանա, առաջարկում ենք քննարկել ինչպես վերը նշված, այնպես էլ՝ ստանդարտների ներդրման պահանջներից բխող այլ միջոցառումների հնարավոր ֆինանսական ծախսերի հարցը։
	Ընդունվել է ի գիտությունը։ 
Կիրառման ժամկետը համապատասխանեցվել է «Կիբեռանվտանգության մասին» օրենքին:
2027 թվականի և հետագա տարիների համար իրավական ակտն ազդեցություն կունենա ըստ մարմիններում օրենքի կիրարկումն / օրենքին համապատասխանությունն ապահովող միջոցառումների։


	27․ Երևանի քաղաքապետարան
	27․02․2026

	
	№ 01/24186-26

	«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան: 
	Ընդունվել է ի գիտություն:

	28․ ՀՀ հանրային ծառայությունները կարգավորող հանձնաժողով
	27․02․2026

	
	№ ՄՄ//1158-2026

	1․ Որոշման նախագծի նախաբանի համաձայն՝ որոշման ընդունման համար լիազորող նորմերն են՝ «Կիբեռանվտանգության մասին» օրենքի (այսուհետ նաև՝ Օրենք) 17-րդ հոդվածի 2-րդ մասը, 19-րդ հոդվածի 3-րդ և 4-րդ մասերը, 20-րդ հոդվածի 2-րդ մասը։
 Օրենքի 25-րդ հոդվածի 2-րդ մասը ամրագրում է, որ ծառայություն մատուցողները, որոնք շահագործում են կրիտիկական տեղեկատվական ենթակառուցվածքներ, և կիբեռանվտանգության ապահովման ծառայություն մատուցողներն օրենքն ուժի մեջ մտնելուց հետո՝ քսանչորսամսյա ժամկետում, Ինքնավար մարմին են ներկայացնում կիբեռանվտանգության ոլորտում միջազգային ստանդարտով կամ ազգային ստանդարտով սահմանված չափանիշներին և պահանջներին համապատասխանությունը հավաստող փաստաթուղթ:
Մինչդեռ, որոշման նախագծով հաստատված հավելվածներով մի շարք կենսական նշանակության ոլորտների մասով միջազգային ստանդարտների կիրառման ժամկետները նվազ են Օրենքով նախատեսված քսանչորսամսյա ժամկետից։ Անհասկանալի է, թե ինչ նպատակով է իրավաստեղծը նախատեսում տարբերակցված և պարտավորության հասցեատերերի համար ավելի անբարենպաստ ժամկետային պահանջներ այն պայմաններում, երբ օրենսդրի կողմից սահմանված է պարտավորության կատարումը հավաստող փաստաթղթերի ներկայացման միասնական ու ավելի երկարատև ժամկետ։ Ամբողջ վերագրյալի հաշվառմամբ՝ առաջարկվում է չնախատեսել որոշման նախագծի հավելվածներով ամրագրված միջազգային ստանդարտների կիրառման ժամկետներ, իսկ սահմանելու պարագայում դրանք համապատասխանեցնել Օրենքի 25-րդ հոդվածի 2-րդ մասով սահմանված ժամկետներին։
2․ Օրենքի 16-րդ հոդվածի 1-ին մասի համաձայն՝ կենսական նշանակության ոլորտում շահագործվող կրիտիկական տեղեկատվական ենթակառուցվածքների նույնականացման չափանիշները հաստատում է Կառավարությունը։
Նույն հոդվածի 5-րդ մասի համաձայն՝ կենսական նշանակության ոլորտներում ծառայությունների տեսակները, ըստ տնտեսական գործունեության տեսակների, դասակարգիչների սահմանում է Կառավարությունը՝ ծառայություններ մատուցողներին նույնականացնելու համար:
Օրենքի 18-րդ հոդվածի 1-ին մասի համաձայն՝ կրիտիկական տեղեկատվական ենթակառուցվածքում կիբեռանվտանգության պետական կառավարումը և կարգավորումն իրականացվում են՝ հաշվի առնելով Կառավարության հաստատած կրիտիկական տեղեկատվական ենթակառուցվածքների ցանկը:
Մեջբերված իրավակարգավորումների համակարգային մեկնաբանությունից պարզ է դառնում, որ իրավակիրառ գործընթացի իրականացման համար առանցքային նշանակություն ունեցող կենսական նշանակության ոլորտում ծառայություն մատուցողների (այսուհետ նաև՝ ծառայություն մատուցող), ինչպես նաև վերջիններիս կողմից շահագործվող կրիտիկական տեղեկատվական ենթակառուցվածքների նույնականացումը պայմանավորված է Կառավարության կողմից մի շարք համապատասխան որոշումների ընդունմամբ։
Որոշման նախագծի շրջանառության պահի դրությամբ վերոնշյալ Կառավարության որոշումներն ընդունված չեն։ Ստացվում է, որ որոշման նախագծով սահմանվում են պարտավորություններ, որոնց հասցեատերերի շրջանակը և այդ շրջանակի որոշման նորմատիվ չափորոշիչները դեռևս հայտնի չեն։ Որոշման նախագծի պահանջների կատարումն ուղղակիորեն անհնարին է առանց կենսական նշանակության ոլորտում շահագործվող կրիտիկական տեղեկատվական ենթակառուցվածքների և կենսական նշանակության ոլորտում ծառայություններ մատուցողների նույնականացման կատարման։
Ուստի, իրավական որոշակիության և կանխատեսելիության սկզբունքների ապահովման համար, առաջարկվում է ընդունել կրիտիկական տեղեկատվական ենթակառուցվածքների և ծառայություն մատուցողների նույնականացմանն ուղղված Կառավարության համապատասխան որոշումները քննարկվող նախագծին զուգահեռ կամ վերջինիս ընդունումից առաջ, որպեսզի նախագծով սահմանված ստանդարտներին համապատասխանելու պարտականություն ունեցող սուբյեկտների համար իրենց պարտականությունները լինեն որոշակի։
Միաժամանակ, անհրաժեշտ ենք համարում հավելել, որ Օրենքի 7-րդ հոդվածի 2-րդ մասի 9-րդ կետով ամրագրված է Ինքավար մարմնի՝ ծառայություն մատուցողների կողմից շահագործվող տեղեկատվական համակարգերի և կրիտիկական տեղեկատվական ենթակառուցվածքների կիբեռանվտանգության ապահովման նվազագույն պահանջների մշակման և հաստատման գործառույթը։ Ուստի, վերոնշյալի համատեքստում արձանագրենք, որ մեջբերված պահանջների հաստատումը նույնպես պետք է կատարվի քննարկվող նախագծին զուգահեռ կամ վերջինիս ընդունումից առաջ։
3․ Անհրաժեշտ ենք համարում հավելել, որ հանրային ծառայությունների կարգավորման ոլորտում գործունեություն իրականացնող տնտեսվարող բոլոր սուբյեկտների կողմից շահագործվող կրիտիկական տեղեկատվական ենթակառուցվածքների նկատմամբ տեղեկատվական անվտանգության կառավարման համակարգի ISO/IEC 27001 միջազգային ստանդարտի՝ իրավական ակտի պաշտոնական հրապարակման պահից վեցամսյա ժամկետում կիրառումը ենթադրու է սեղմ ժամկետում ֆինանսական ներդրումների և միջազգային չափանիշներին համապատասխանող սերտիֆիկացման (հավաստագրման) գործընթացների իրականացում վերջիններիս կողմից։
Նկատի ունենալով վերոնշյալը՝ առջարկվում է հանրային ծառայությունների կարգավորման ոլորտում գործունեություն իրականացնող տնտեսվարող սուբյեկտների կողմից շահագործվող կրիտիկական տեղեկատվական ենթակառուղվածքների նկատմամբ տեղեկատվական անվտանգության կառավարման համակարգի  ISO/IEC 27001 միջազգային ստանդարտի ներդրման հարցում առաջնորդվել հնարավորինս աստիճանական և տարբերակցված մոտեցմամբ՝ հիմնվելով այդ սուբյեկտների գործունեությունը բնութագրող որոշակի տնտեսական ցուցանիշների վրա, ինչպես օրինակ՝ ֆինանսատնտեսական շրջանառությունը կամ բաժանորդների թվաքանակը։
Նշվածը բխում է քննարկվող որոշման պահանջների հասցեատեր հանդիսացող սուբյեկտների վրա դրվող ֆինանսական բեռի և վերջիններիս ունեցած տնտեսական ներուժի, փաստացի օբյեկտիվ տնտեսական հնարավորությունների միջև համաչափության ապահովման անհրաժեշտությունից։

	1․ Ընդունվել է։ 
Ստանդարտներին համապատասխանեցնելու համար ժամկետը «Կիբեռանվտանգության մասին» օրենքի 25-րդ հոդվածով սահմանված ժամկետն է՝ 24 ամիս։










2․ Ընդունվել է ի գիտություն։ 
Նշված ենթաօրենսդրական ակտերը կշրջանառվեն հնարավորինս շուտ, սակայն հարկ ենք համարում արձանագրել, որ կենսական նշանակության ոլորտները օրենքում հստակ սահմանված են ինչպես նաև առկա են «Փոքր և միջին ձեռնարկատիրության պետական աջակցության մասին» օրենքի կարգավորումներ, որով ծառայություն մատուցողներն ունեն հնարավորություն գնահատելու՝ արդյոք նրանց վրա կտարածվեն նշված ստանդարտները։
















3․ Ընդունվել է ի գիտություն։ 
2027 թվականի և հետագա տարիների համար իրավական ակտն ազդեցություն կունենա ըստ մարմիններում օրենքի կիրառկումն / օրենքին համապատասխանությունն ապահովող միջոցառումների։
Ստանդարտներին համապատասխանեցնելու համար ժամկետը «Կիբեռանվտանգության մասին» օրենքի 25-րդ հոդվածով սահմանված ժամկետն է՝ 24 ամիս։

	29․ ՀՀ արդարադատության նախարարություն
	02․03․2026

	
	 № 10.1.3/9319-2026

	1. Նախագծում նշված լիազորող նորմերի շարքում ընդգրկված է նաև «Կիբեռանվտանգության մասին» օրենքի 19-րդ հոդվածի 3-րդ մասը, որը թեև առնչվում է Նախագծի կարգավորման ոլորտին, սակայն իր բովանդակությամբ չի նախատեսում Կառավարության կողմից որևէ իրավական ակտ ընդունելու լիազորություն։ Ուստի առաջարկվում է վերանայել լիազորող նորմերը և դրանցից հանել հիշյալ դրույթը ։ 
2. Նախագծի 4-րդ կետում առաջարկվում է «հրապարակման» բառը փոխարինել «հրապարակմանը» բառով՝ հիմք ընդունելով « Նորմատիվ իրավական ակտերի մասին» օրենքի 23-րդ հոդվածի 1-ին մասի պահանջը: 
3. Հաշվի առնելով, որ իրավական ակտերում հավելվածների համարակալումը պետք է լինի հստակ, միատեսակ և ապահովի դրանց ճշգրիտ նույնականացումը ու հետագա հղումների հստակությունը՝ առաջարկվում է Նախագծով հաստատված յուրաքանչյուր Հավելվածի վերին աջ անկյունում «Հավելված» բառից հետո ավելացնել «N» նշանը :
4. Նախագծի յուրաքանչյուր Հավելվածի 1-ին կետում հիշատակվում «Կիբեռանվտանգության մասին» օրենքը: Հաշվի առնելով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը, համաձայն որի՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը, առաջարկվում է վերանայել Հավելվածների 1-ին կետերի ձևակերպումները։ Մասնավորապես, նկատի ունենալով, որ Նախագծի լիազորող նորմից արդեն իսկ բխում է, որ կարգավորումները ընդունվում են «Կիբեռանվտանգության մասին» օրենքի հիման վրա, նշված օրենքի լրացուցիչ հիշատակումը Հավելվածների 1-ին կետերում նպատակահարմար չէ և կարող է դիտարկվել որպես ավելորդ կրկնություն: Ուստի առաջարկվում է համապատասխան փոփոխություններ կատարել՝ ապահովելով իրավատեխնիկական հստակություն u ձևակերպումների համաչափություն: 
5. Նախագծի բոլոր երեք հավելվածներում նախատեսված են ISO ստանդարտներ, որոնք, ամրագրվելով տվյալ որոշման մեջ, ստանում են պարտադիր իրավաբանական ուժ, սակայն իրավակիրառ պրակտիկայում դրանք կարող են առաջացնել մի շարք խնդիրներ, մասնավորապես՝ հասանելիության եւ իրավական որոշակիության տեսանկյունից: Ավելին, պարզաբանման կարիք ունի, թե արդյոք վերահսկողություն իրականացնելու իրավասություն ունեցող մարմինները ունեն բավարար մասնագիտական կարողություններ Նախագծով սահմանված ISO ստանդարտների պահանջների պատշաճ կիրառումն ապահովելու նպատակով։ 






















6. Խնդրահարույց է Նախագծում նշված ISO միջազգային ստանդարտների հայերեն պաշտոնական թարգմանության բացակայությունը։ 









7. Նախագծում սահմանվում է, որ «Կիբեռանվտանգության մասին » օրենքով սահմանված կենսական նշանակության ոլորտում շահագործվող կրիտիկական տեղեկատվական ենթակառուցվածքների, կիբեռանվտանգության ապահովման ծառայություն մատուցողների եւ կիբեռանվտանգության աուդիտի նկատմամբ կիրառվում են Նախագծի Հավելված 1-ով, 2-ով և 3-ով սահմանված ISO միջազգային ստանդարտները: Այս կապակցությամբ հարկ է հաշվի առնել «Ստանդարտացման մասին» օրենքի հետեւյալ կարգավորումները.
«Ստանդարտացման մասին» օրենքի 13-րդ հոդվածի 1 -ին մասի 1 -ին և 4-րդ կետերի համաձայն․
«1. Հայաստանի Հանրապետությունում կիրառվող ստանդարտացման փաստաթղթերն են՝ 
(...) 
3) միջազգային ստանդարտները.»: 
Նույն օրենքի 2-րդ հոդվածի 1 -ին մասի 3-րդ կետի համաձայն՝ 
«3) միջազգային ստանդարտ՝ ստանդարտացման միջազգային կազմակերպության կողմից ընդունված և հանրությանը հասանելի ստանդարտ․»: 
Նույն օրենքի 14-րդ հոդվածի 1-ին մասի 2-րդ կետի համաձայն՝ 
«1. Ազգային ստանդարտներն են՝ (...) 
2) ստանդարտացման ազգային համակարգով սահմանված՝ Հայաստանի Հանրապետությունում ազգային ստանդարտի կարգավիճակով կիրառվող միջազգային, տարածաշրջանային և այլ պետությունների ազգային ստանդարտները: ( ... ) 
4. Միջազգային, տարածաշրջանային և այլ պետությունների ազգային ստանդարտներն ազգային ստանդարտի կարգավիճակով ընդունվում և կիրառվում են ստանդարտացման ազգային համակարգով սահմանված մեթոդներով:»: 
Նույն օրենքի 16-րդ հոդվածի համաձայն՝ 
«1.Ստանդարտացման փաստաթղթերի կիրառումը որոշվում է իրավաբանական անձանց և անհատ ձեռնարկատերերի կողմից՝ արտադրանքի մշակման, արտադրման, իրացման, օգտագործման (շահագործման), պահման, փոխադրման, օգտահանման, ինչպես նաև աշխատանքների կատարման և ծառայությունների մատուցման փուլերում։ 
2. Ստանդարտացման փաստաթղթերը կիրառվում են գործող օրենսդրությունում, նորմատիվ իրավական ակտերում , պայմանագրերում, համաձայնագրերում և կազմակերպությունների փաստաթղթերում։ 
3. Ազգային ստանդարտների կիրառումը կամավոր է: Ստանդարտի կիրառումը դառնում է պարտադիր՝ 
1) բոլոր տնտեսավարող սուբյեկտների համար, եթե դա նախատեսվում է տեխնիկական կանոնակարգերով կամ նորմատիվ իրավական ակտերով. 
2) արտադրանք (աշխատանք, ծառայություն) արտադրողի (կատարողի, մատուցողի) համար, եթե կա հղում ստանդարտներին արտադրանքի (աշխատանքի, ծառայության) համապատասխանության հավաստման մասին փաստաթղթերում (սերտիֆիկացում կամ հայտարարագրում) կամ արտադրանքի մակնշվածքում և (կամ) շահագործման փաստաթղթում: 
4. Միջազգային, տարածաշրջանային և այլ պետությունների ազգային ստանդարտները կիրառվում են միջազգային համագործակցության մասին համաձայնագրերի (պայմանագրերի) կամ Ստանդարտացման ազգային մարմնի և համապատասխան միջազգային տարածաշրջանային և այլ պետությունների ստանդարտացման ազգային մարմինների միջեւ կնքված համաձայնագրերի (պայմանագրերի) հիման վրա: 
5. Ստանդարտը իրավական ակտ չէ:»: 

















8. Բացի այդ, վերոնշյալ ստանդարտները հասանելի են Ստանդարտացման միջազգային կազմակերպության (International Organization for Standardization) պաշտոնական կայքէջում, սակայն դրանց ամբողջական բովանդակությանը ծանոթանալու համար անձը պարտավոր է վճարել։ Նախագծով բոլոր սուբյեկտների համար ներդրվում են ISO միջազգային ստանդարտների կիրառման միևնույն ժամկետները: Նախագծի և դրա հիմնավորման վերլուծությունից պարզ չէ, թե բոլոր սուբյեկտների համար ներդրվող ISO միջազգային ստանդարտների կիրառման միևնույն ժամկետները սահմանելիս ինչ չափանիշներ և գործոններ են հաշվի առնվել: 



9.Նախագծի բոլոր Հավելվածներում ներկայացված աղյուսակների «Կիրառման ժամկետ» սյունակի վերաբերյալ առաջարկվում է կատարել համապատասխան հստակեցումներ։ Մասնավորապես, անհրաժեշտ է հստակ սահմանել «Կիրառման ժամկետ» հասկացության իրավական նշանակությունը, քանի որ ներկայիս ձևակերպմամբ պարզ չէ՝ սահմանված ժամկետի ավարտին կարգավորման սուբյեկտից ակնկալվում է տվյալ ստանդարտին (օրինակ՝ ISO/IEC 27001) լիարժեք համապատասխանության ապահովում, համապատասխանության ապահովման գործընթացի ներդրման մեկնարկ, թե նաև պարտադիր միջազգային սերտիֆիկացում՝ իրավասու մարմնի կողմից: 
10. Նախագծով պետական կառավարման ոլորտի ենթակառուցվածքների համար նախատեսված վեցամսյա ժամկետը նպատակահարմար է վերանայել՝ հաշվի առնելով միջազգային ստանդարտների ներդրման համար անհրաժեշտ զգալի ֆինանսական, տեխնիկական և մարդկային ռեսուրսների ներգրավումը (որը պետական համակարգում պայմանավորված է բյուջետային և գնումների ընթացակարգերով), ինչպես նաև գործընթացի բարդությունը՝ ներքին քաղաքականությունների մշակման և դրանց լիարժեք կիրառման անհրաժեշտությամբ, ինչը գործնականում հաճախ գերազանցում է վեց ամիսը։ 
Միեւնույն ժամանակ, հայտնում ենք, որ Նախագիծը «Նորմատիվ իրավականակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրվավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն։
	1․ Ընդունվել է:


2․ Ընդունվել է։

3․ Ընդունվել է։


4. Ընդունվել է։







5․ Ընդունվել է ի գիտություն։ 
Կենսական նշանակության ոլորտներին նշված ստանդարտներին համապատասխանեցնելու համար տվում է 24 ամսյա ժամկետ։ Նշված ժամկետում հնարավոր է ձևավորել պատշաճ մասնագիտական կարողություններ ստանդարտներն իմպլեմենտացնելու համար։ Բացի այդ «Կիբեռանվտանգության մասին» օրենքի հիման վրա ԲՏԱ նախարարությունը և նոր ձևավորվող ինքնավար մարմինն իրավասու են իրականցնել կրթական միջոցառումներ մասնագիտական կարողություններ ձևավորելու համար և կտրամադրեն անհրաժեշտ խորհրդատվությունը։
6․ Ընդունվել է ի գիտություն։ 
Հայաստանի Հանրապետության արդարադատության նախարարության թարգմանությունների կենտրոն» ՊՈԱԿ-ը կարող է աջակցել ստանդարտները հայերեն թարգմանելու հարցում։
7․ Ընդունվել է ի գիտություն։ 
Հիմք ընդունելով «Ստանդարտացման մասին» օրենքի 16-րդ հոդվածի 4-րդ մասը և  ՀՀ-ի և ISO-ի միջև կնքված համաձայնագիրը (պայմանագիր)՝ ISO ստանդարտների կիրառում խնդրահարույց չէ և դրանք ենթակա են անմիջական կիրառման առանց ազգային ստանդարտի կարգավիճակի։
Բացի այդ, ՀՀ օրենսդրական համակարգում արդեն իսկ առկա են միջազգային ստանդարտների կիրառման, դրանց համապատասխանության կամ ճանաչման մասին տարբեր կարգավորումներ։ Այսպես օրինակ՝ «Խաղաղ նպատակներով ատոմային էներգիայի անվտանգ օգտագործման մասին» օրենքի 2-րդ և 171   հոդվածերում հիշատակվում է միջազգային ստանդարտներին համապատասխան աշխատանքների իրականացումը, դրանց ճանաչումը և կիրառումը։
«Ավիացիայի մասին» ՀՀ օրենքի 3-րդ հոդվածի 1-ին մասի 1-ին կետում հիշատակվում են մի շարք ստանդարտներ ավիացիայի ոլորտի վերաբերյալ։
«Հաշվապահական հաշվառման մասին» ՀՀ օրենքում նույնպես հիշատակվում են մի շարք ստանդարտներ, ինչպես IFRS, IAS և այլն։
Ավելին, ՀՀ Կենտրոնական բանկի խորհուրդը  նույնպես տարբեր որոշումներում հիշատակել է տարբեր միջազգային ստանդարտներ (154-Ն, 173-Ն)։
Հաշվի առնելով վերոգրյալը կարծում ենք, որ «Կիբեռանվտանգության մասին» օրենքի հիման վրա միջազգային ստանդարտների ցանկը սահմանելը խնդրահարույց չէ։
8․ Ընդունվել է ի գիտություն։
Ակտի նախագիծը կազմելիս հաշվի են առնվել տվյալ ստանդարտի իմպլամենտացման կարևորությունը և ՀՏՀԳ գործականուլյան կիբառանվտանգության թիմի մասնագիտական կարծիքը։
9․ Ընդունվել է։ 
Ժամկետները հանվել են:




10․  Ընդունվել է։ 

	30․ ՀՀ ֆինանսների նախարարություն
	02․03․2026

	
	№ 01/11-4/4621-2026

	ՀՀ ֆինանսների նախարարությունն ուսումնասիրել է «Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է ի գիտություն

	31. ՀՀ հակակոռուպցիոն կոմիտե
	02․03․2026

	
	№ Ե/2086-2026

	1. Նախագծի 2-րդ կետով հաստատվող՝ կիբեռանվտանգության ապահովման ծառայություն մատուցողների նկատմամբ կիրառելի միջազգային ստանդարտների ցանկում (Հավելված 2) առկա «Թվային դատահետազոտություն (Digital Forensics)» ծառայություն տեսակին կիրառելի և արդեն իսկ ցանկում նշված միջազգային ստանդարտներին անհրաժեշտ է ավելացնել՝ «ISO/IEC 27050» ստանդարտը։
«ISO/IEC 27050» ստանդարտի կիրառումը նպատակ ունի ապահովել այն փուլերի կարգավորումը, որոնք մնում են չկարգավորված էլեկտրոնային տվյալների մեծածավալ հավաքագրման, մշակման և կառավարման ընթացքում։
Մասնավորապես, «ISO/IEC 27050» ստանդարտը թույլ է տալիս՝
·  տեխնիկապես սահմանել տվյալների շրջանակը,
·  երկար ժամանակահատվածում վերահսկել տվյալների պահպանությունը,
·  իրականացնել տվյալների մշակում, ֆիլտրում և դասակարգում,
·  ապահովել ամբողջ գործընթացի կրկնելիությունն ու վերահսկելիությունը։
 Այսպիսով, «ISO/IEC 27050» ստանդարտի կիրառման անհրաժեշտությունը պայմանավորված է նրանով, որ առանց վերջինիս օգտագործման՝ էլեկտրոնային տվյալների հետ աշխատանքը կարող է դառնալ անկառավարելի, չկրկնելի և դժվար ստուգելի՝ անկախ այն բանից, թե որքան ճիշտ է իրականացվել թվային դատական փորձաքննությունը։
Ուստի, «ISO/IEC 27050» ստանդարտի կիրառումը նպատակահարմար է դիտարկել որպես տեխնիկական լրացում, որն ապահովում է էլեկտրոնային տվյալների ամբողջական, վերահսկելի և համակարգված կառավարում՝ ժամանակակից թվային հետազոտությունների ընթացքում։

	Ընդունվել է։

	32. Աշխատանքի և սոցիալական հարցերի նախարարություն
	03․03․2026

	
	№ ԱԹ//7538-2026

	 «Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի։

	Ընդունվել է ի գիտություն:

	33. ՀՀ Պետական պահպանության ծառայություն
	02․03․2026

	
	№ 19/390

	 «Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք։
	Ընդունվել է ի գիտություն:

	34. ՀՀ պաշտպանության նախարարություն
	03.03.2026

	
	№ ՊՆ/510/2713-2026

	«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:

	35. Բարձրագույն դատական խորհուրդ
	04․03․2026

	
	№ ԴԴ/625-26

	Կարծում ենք, որ Նախագծով ներկայացված կարգավորումներն ընդհանուր առմամբ համահունչ են կիբեռանվտանգության ոլորտում միջազգային լավագույն փորձի ներդրման նպատակներին։ Միաժամանակ, դրանց արդյունավետ և լիարժեք կիրառումն ապահովելու նպատակով՝ առաջարկվում է նախատեսել լրացուցիչ միջոցառումներ, որոնք կնպաստեն ընդունվող կարգավորումների գործնական կիրառելիության բարձրացմանը և հնարավոր ռիսկերի նվազեցմանը։
Մասնավորապես, կարևորելով պետական կառավարման համակարգի մարմիններում տեղեկատվական տեխնոլոգիաների ոլորտի աշխատակիցների մասնագիտական կարողությունների շարունակական զարգացումը, ինչպես նաև հաշվի առնելով կիբեռսպառնալիքների մշտապես զարգացող բնույթը և այն, որ տեղեկատվական համակարգերի անվտանգ շահագործման պատասխանատվությունը հաճախ բաշխված է տարբեր մակարդակների մասնագետների միջև՝ առաջարկվում է կազմակերպել մասնագիտական վերապատրաստման դասընթացներ բոլոր այն աշխատակիցների համար, որոնք ներգրավված են կիբեռանվտանգության ապահովման գործընթացներում։
Առաջարկվում է նաև վերապատրաստման ծրագրերի իրականացումը կազմակերպել կիբեռանվտանգության ապահովման ծառայություններ մատուցող մասնագիտացված կազմակերպությունների կողմից։
Բացի այդ, շահագրգիռ կողմերի միջև արդյունավետ համագործակցությունն ապահովելու նպատակով՝ առաջարկվում է կազմակերպել մասնագիտական քննարկումներ կամ աշխատանքային հանդիպումներ՝ պետական կառավարման համակարգի և կիբեռանվտանգության ծառայություններ մատուցող կազմակերպությունների մասնակցությամբ՝ վերջիններիս գործառույթների, պատասխանատվության շրջանակների և համագործակցության մեխանիզմները հստակեցնելու նպատակով։
	Ընդունվել է ի գիտություն։
  «Կիբեռանվտանգության մասին» օրենքի հիման վրա ԲՏԱ նախարարությունը և նոր ձևավորվող ինքնավար մարմինն իրավասու են իրականցնել կրթական միջոցառումներ մասնագիտական կարողություններ ձևավորելու համար և կտրամադրեն անհրաժեշտ խորհրդատվությունը։ 

	36. ՀՀ առողջապահության նախարարություն
	04.03.2026

	
	№ ԱԱ/11/6751-2026

	 «Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի վերաբերյալ առաջարկում եմ հավելված 1-ում կենսական նշանակության առողջապահության ոլորտում կազմակերպությունների համար միջազգային ստանդարտ ISO/IEC 27001 ներդրման համար սահմանված ժամկետը վերանայել և վեց ամսվա փոխարեն սահմանել 18 ամիս, հաշվի առնելով, որ 18-ամսյա ժամկետն առավել իրատեսական և նպատակահարմար է՝ ստանդարտի լիարժեք և արդյունավետ ներդրումն ապահովելու, ինչպես նաև առողջապահական ծառայությունների բնականոն գործունեության խաթարումը բացառելու նպատակով։
        	 Միևնույն ժամանակ առաջարկում եմ առողջապահության ոլորտը տարանջատել ըստ հաստատության տեսակների և յուրաքանչյուր բաժնում սահմանել տվյալ հաստատության գործունեությանը համապատասխան միջազգային ստանդարտների պահանջները:

	Ընդունվել է ի գիտություն:
Հավելվածներով սահմանված առանձին ժամկետները կհանվեն շփոթությունից խուսափելու համար։
Ստանդարտներին համապատասխանեցնելու համար ժամկետը «Կիբեռանվտանգության մասին» օրենքի 25-րդ հոդվածով սահմանված ժամկետն է՝ 24 ամիս։
Տվյալ ստանդարտները վերաբերում են բացառապես կիբեռանվտանգության ոլորտին և կարծում ենք, որ առողջապահության ոլորտի համար ըստ հաստատությունների բաժանում իրականացնելու անհրաժեշտություն դեռևս չկա։ Ավելի կիբեռանվտանգ համակարգերի համար կավելացվի HIPPA ստանդարտը։

	37. ՀՀ արտաքին հետախուզության ծառայություն
	04․03․2026

	
	№ 37-2026

	 ՀՀ արտաքին հետախուզության ծառայության իրավասության շրջանակներում «Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի վերաբերյալ դիտարկումներ և առաջարկություններ առկա չեն։
	Ընդունվել է ի գիտություն:

	38․ ՀՀ արտաքին գործերի նախարարություն
	05․03․2026

	
	№ 1111/11008-26

	 Հայտնում ենք, որ «Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի վերաբերյալ ՀՀ արտաքին գործերի նախարարությունը դիտողություններ և առաջարկություններ չունի:

	Ընդունվել է ի գիտություն:

	39․ Կենտրոնական բանկ
	03․04․2026

	
	№ 15.4-07/312-26

	Հայտնում ենք Ձեզ, որ Ձեր կողմից ներկայացված՝ «Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» Հայաստանի Հանրապետության  կառավարության որոշման նախագծի վերաբերյալ Հայաստանի Հանրապետության կենտրոնական բանկը սկզբունքային առաջարկություններ և դիտողություններ չունի:
Միևնույն ժամանակ տեղեկացնում ենք, որ ֆինանսական ծառայությունների ոլորտում՝ կախված կազմակերպությունից, կիրառելի  կարող են լինել նաև PSI DSS և ISO/IEC 27701:2025 ISO/IEC 27701 ուղեցույցները:
	Ընդունվել է ի գիտություն։

PCI DSS-ն ներառված է ֆինանսական ոլորտի ստանդարտների ցանկում:
ISO 27701 ստանդարտն ավելացված է ֆինանսական ոլորտի և Կապի, այդ թվում՝ հեռահաղորդակցության ոլորտի համար։

	40․ ՀՀ արդարադատության նախարարություն
	07.04.2026

	
	№ 27.1.1/16684-2026

	ՊԵՏԱԿԱՆ-ԻՐԱՎԱԿԱՆ ՓՈՐՁԱՔՆՆՈՒԹՅՈՒՆ
«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1.     Նախագծի 1-ին հավելվածի 3-րդ կետի համաձայն՝ Ինքնավար մարմինն իրականացնում է Հայաստանի Հանրապետությունում ընդունելի՝ միջազգայնորեն ճանաչված սերտիֆիկացում իրականացնող անձանց հաշվառում և վերջիններիս ցանկի հրապարակում Ինքնավար մարմնի պաշտոնական կայքէջում:
	Հարկ է նկատել, որ հիշյալ կարգավորումը չի բխում «Կիբեռանվտանգության մասին» օրենքի 7-րդ հոդվածով և այլ դրույթներով սահմանված՝ Ինքնավար մարմնի գործառույթներից։ Հաշվի առնելով նշվածը և նկատի ունենալով «Նորմատիվ իրավական ակտերի մասին» օրենքի 9-րդ հոդվածի 2-րդ մասի դրույթները՝ Նախագծի 1-ին հավելվածի 3-րդ կետն անհրաժեշտ է վերանայել։ Նույն դիտարկումը վերաբերում է նաև Նախագծի 2-րդ հավելվածի 3-րդ կետին։
       	Վերը նշված դիտարկումը հիմնավորվում է նաև այն փաստով, որ Նախագծի 3-րդ հավելվածի 3-րդ կետով նախատեսվում է համանման կարգավորում՝ Ինքնավար մարմնի կողմից Հայաստանի Հանրապետությունում ընդունելի՝ միջազգայնորեն ճանաչված աուդիտորի որակավորում ունեցող անձանց հաշվառում և վերջիններիս ցանկի հրապարակում Ինքնավար մարմնի պաշտոնական կայքէջում իրականացնելու վերաբերյալ, որը բխում է «Կիբեռանվտանգության մասին» օրենքի 20-րդ հոդվածի 3-րդ մասով սահմանված կարգավորումից: Մինչդեռ, Նախագծի 1-ին և 2-րդ հավելվածների 3-րդ կետերով նախատեսվող Ինքնավար մարմնի գործառույթները չեն բխում «Կիբեռանվտանգության մասին» օրենքի կարգավորումներից։
       	Միաժամանակ, գտնում ենք, որ Նախագծի հավելվածների 3-րդ կետերով նախատեսվող դրույթները չեն հանդիսանում Նախագծի կարգավորման առարկա՝ հաշվի առնելով Նախագծի նախաբանում վկայակոչված լիազորող նորմերի բովանդակությունը, որոնց համաձայն՝ նախատեսվում է միայն միջազգային ստանդարտների ցանկերի հաստատում։ Ուստի այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 9-րդ հոդվածի 1-ին մասի կարգավորումը, համաձայն որի՝ նորմատիվ իրավական ակտի կարգավորումը չպետք է դուրս գա իր առարկայի շրջանակներից:
2.                Նախագծի նախաբանում «օրենքի» բառից առաջ առաջարկում ենք հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները։
3.                Նախագծի հավելվածների 1-ին կետերի ցանկերն առաջարկում ենք համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները։
	






1. Ընդունվել է:
































2. Ընդունվել է:



3. Ընդունվել է:




	41․ Վարչապետի աշխատակազմ
	20.04.2026

	
	№ 02/16.7/13160-2026

	ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
ԵԶՐԱԿԱՑՈՒԹՅՈՒՆ
«Կիբեռանվտանգության ոլորտում կիրառելի միջազգային ստանդարտների ցանկը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ

1. Նախագծի 1-ին կետով հաստատվող՝ կենսական նշանակության ոլորտում շահագործվող կրիտիկական տեղեկատվական ենթակառուցվածքների նկատմամբ կիրառելի միջազգային ստանդարտների ցանկի 8-րդ կետի 3-րդ սյունակում HIPAA ստանդարտի վկայակոչումը խնդրահարույց է` հաշվի առնելով «Ստանդարտացման մասին» օրենքի 2-րդ հոդվածի 1-ին մասի 3-րդ կետի կարգավորումները:
2. Նախագծի 3-րդ կետով հաստատվող՝ կիբեռանվտանգության աուդիտի նկատմամբ կիրառելի միջազգային ստանդարտների ցանկի 2-րդ կետի 3-րդ սյունակում միջազգային ստանդարտները նշված չեն, ինչը չի բխում «Կիբեռանվտանգության մասին» օրենքի 20-րդ հոդվածի 2-րդ մասի կարգավորումներից:
	





1․ Ընդունվել է։ Ստանդարտը հանվել է։





2․ Ընդունվել է։ Ստանդարտը ավելացվել է։






